
All-llãhumme innĩ es’elukel ‘ãfijete fid-dun’jã wel
ãḣirah

Ibn Omeri (Allahu qoftë i kënaqu me të!) tregon se i Dërguari i Allahut صلى الله عليه وسلم nuk i linte këto
lutje kur gdhihej dhe kur ngrysej: "All-llãhumme innĩ es’elukel ‘ãfijete fid-dun’jã wel

ãḣirah, All-llãhumme innĩ es’elukel ‘afwe wel ‘ãfijete fĩ dĩnĩ we dun’jãje we ehlĩ we mãlĩ,
All-llãhummestur ‘awrãtĩ, we ãmin raw’ãtĩ. All-llãhumme iḥfeḍhnĩ min bejni jedejje, we

min ḣalfĩ, we ‘an jemĩnĩ we ‘an shimãlĩ, we min fewḳĩ, we e’ũdhu bi aḍhametike en
uġtãle min taḥtĩ - O Allah! Të kërkoj të më ruash nga çdo e keqe në këtë botë dhe në

botën tjetër. O Allah! Të lutem të më falësh dhe të më ruash nga të këqijat e të metat në
fenë time, në jetën time të këtushme, në familjen time dhe në pasurinë time. O Allah!

M’i mbulo të metat dhe më qetëso nga gjërat frikësuese. O Allah! Më ruaj nga para dhe
nga prapa, nga e djathta dhe nga e majta, si dhe nga lart. Mbrohem me madhërinë

Tënde, që të mos më përpijë toka nga poshtë!"
[Ky hadith është sahih] [رواه أبو داود والنسائي وابن ماجه وأحمد]

I Dërguari i Allahut صلى الله عليه وسلم nuk i linte këto lutje kur gdhihej dhe kur ngrysej: "O Allah! Të kërkoj të
më ruash nga çdo e keqe" dhe të më shpëtosh nga sëmundjet, fatkeqësitë dhe vështirësitë e
kësaj bote, si dhe nga dëshirat dhe sprovat që kanë të bëjnë me fenë "në këtë botë dhe në
botën tjetër", qofshin ato të menjëhershme apo të ardhshme." "O Allah! Të lutem të më
falësh", të m'i shlyesh mëkatet dhe të m'i tejkalon ato, "...dhe të më ruash" dhe të më
shpëtosh nga të metat "...në fenë time", qofshin shirk (idhujtari), bidate (risi në fe) apo
mëkate, dhe "në jetën time të këtushme", nga fatkeqësitë, lëndimet dhe të këqijat, dhe "në
familjen time", gruan, fëmijët dhe të afërmit e mi, "dhe në pasurinë time", që e zotëroj dhe
në punët e mia. "O Allah! M’i mbulo të metat" dhe çfarëdo të metash, defekte dhe mangësish
që kam, shlyeji mëkatet e mia, "...dhe më qetëso nga gjërat frikësuese", si paniku e të
ngjashme. "O Allah! Më ruaj" dhe largoji  nga unë fatkeqësitë, mundimet dhe sprovimet.
"...nga para dhe nga prapa, nga e djathta dhe nga e majta, si dhe nga lart." Profeti صلى الله عليه وسلم e luti
Allahun ta ruajë nga të gjitha drejtimet, sepse sprovimet dhe dëmet i afrohen njeriut nga
këto drejtime. "Mbrohem me madhërinë Tënde, që të mos më përpijë toka", ose të kapem e
të ndëshkohem befasisht, "...nga poshtë!", dhe të shkatërrohem me shembje.

